
ஹிரண்யகஶிபுக்ரு’தம் ப்³ரஹ்மருத்³ரஸ்தோத்ரம்

ருத்³ர: ப்ராஹ ததா³தை³த்யம் கிம் தே மநஸி ரோசதே ॥ 71॥
யத³ர்த²ம் தப ஆதிஷ்டோ² வ்ரு’ணு வராந்த³தா³ம்யஹம் ।
ஶ்ருத்வா த்³ரு’ஷ்ட்வா ச வரத³ம் நத்வா க³த்³க³த³யா கி³ரா ॥ 72॥
நம:ஸர்வாதி⁴பூ⁴தாய ஸர்வாந்தர்யாமிணே நம: ।
தப:ப²லப்ரதா³த்ரே தே ப்³ரஹ்மணே ஶம்ப⁴வே நம:॥ 73॥
நமோऽஸ்து ஜநகாயாऽத்ரப⁴வதே கஶ்யபாய ச ।
நமோ மரீசயே தத்³வத் ஸர்வர்ஷிப்⁴யோ நமோ நம:॥ 74॥
ஸர்வே ஶுப⁴ப்ரதா³தாரோ ப⁴வந்து மம ஸர்வதா³ ।
யதி³ தே³யா வரா மஹ்யம் பாத்ரம் சாஹம் மதோऽஸ்மி வ:॥ 75॥
ஸுராऽஸுரமநுஷ்யாணாம் க³ந்த⁴ர்வோரக³ரக்ஷஸாம் ।
பஶுபக்ஷிம்ரு’கா³ணாம் ச ஸித்³தா⁴நாம் ச மஹாத்மநாம் ॥ 76॥
யக்ஷவித்³யாத⁴ராணாம் சோத்³பி⁴ஜ்ஜாநாம் கிந்நராத்மநாம் ।
கிம்பும்ஸாம் ஸர்வரோகா³ணாம் மந்த்ர்யாயுதா⁴ஸ்த்ரயந்த்ரிணாம் ॥ 77॥
ஸர்வேஷாம் த³த்தஶாபாநாமவத்⁴யத்வம் ச மே ப⁴வேத் ।
நாऽந்தர்ப³ஹிர்ந தி³வஸே ந ராத்ரௌ சிஜ்ஜடை³ர்ந ச ॥ 78॥
ந ப்ரு’த்²வ்யாம் நாऽம்ப³ரே ம்ரு’த்யுர்மம ஸ்யாத³ஜஸ்ரு’ஷ்டித: ।
யுத்³தே⁴ சாऽப்ரதித்³வந்த்³வத்வமைகபத்யம் ச தே³ஹிநாம் ॥ 79॥
ஸர்வேஷாம் லோகபாலாநாமீஶ்வரத்வமக²ண்டி³தம் ।
தபோயோக³ப்ரபா⁴வாணாமவிநாஶோ மமாஸ்த்விதி ॥ 80॥
இத்யேதே து வரா:ஸ்வேஷ்டா தீ³யந்தாம் பித்ரு’பி⁴ஶ்ச மே ।
ப்³ரஹ்மாஜ்ஞயா ததா³ ருத்³ர: ப்ராஹ ஶிஷ்யம் தபஸ்விநம் ॥ 81॥
ஶிஷ்ய சைதே வரா: ஜந்மவதாம் து து³ர்லபா: ⁴ ஸதா³ ।
ததா²பி விதராமோऽத்³ய க:ஸ்ரு’ஷ்டௌ ஶாஶ்வதோ ஜந:॥ 82॥

இதி த³த்த்வா வராந் ருத்³ரப்³ரஹ்மாத்³யா: கேதநம் யயு: ।
ஹிரண்யகஶிபுஶ்சாபி நிவவ்ரு’தே தப:ஸ்த²லாத் ॥ 83॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 135-

அத்⁴யாயாந்தர்க³தம்
ஹிரண்யகஶிபு க்ரு’தம் ப்³ரஹ்ம-ருத்³ரஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 135/71-83॥

